Татарстан Республикасы
Муниципаль гомуми белем бирү учреждениесе "Аерым фәннәрне тирәнтен өйрәнү буенча В.Ф.Ежков исемендәге Арча 1 нче урта гомуми белем бирү мәктәбе"


акциясе
1 нче кушымта
Муниципаль гомуми белем бирү учреждениесе "Аерым фәннәрне тирәнтен өйрәнү буенча В.Ф.Ежков исемендәге Арча 1 нче урта гомуми белем бирү мәктәбе ндә” "Мин татарча сөйләшәм" акциясен уздыру планы
	№
	Эш тере
	катнашучылар
	Балалар
саны
	Җаваплы кеше

	1
	Туган телем – иркә гөлем
“Тулы һәм ким җөмләләр” темасына ачык дәрес
	8 класс
укучылары
	20
	Татар теле һәм әдәбияты укытучысы Хәйретдинова Фәнзилә Табрисовна 1нче кушымта

	2
	Безнең халык кунакчыл (ачык дәрес)
	9 класс укучылары
	25
	Татар теле һәм әдәбияты укытучысы Сафиуллина Әлфия Нурулловна 2 нче кушымта

	3
	Гариф Ахуновның “Идел кызы” әсәре буенча интеграл дәрес 
	8 класс
укучылары
	30
	Татар теле һәм әдәбияты, рус теле укытучылары Ибраһимова Л.Ф., Гаптелбарова Д.М., 3 нче кушымта

	4
	Театр яктылыкка, нурга илтә... (музыкаль кичә)
	9 - 11 класс укучылары
	120
	Татар теле һәм әдәбияты укытучылары Закирова К.Н., ХәйруллинаЛ.Ф. 4нче кушымта

	5
	21 февраль- Халыкара туган
тел көне
Интеллектуаль күңел ачу “Тамчы шоу”
	8 – 9 класс
укучылары

	60
	Татар теле һәм әдәбияты укытучылары Сәгыйтова Г.Г., Шаһиева Г.Х. 5 нче кушымта

	6
	Сүзләр дөньясына сәяхәт (сәяхәт дәрес)
	3 нче класс укучылары
	25
	Татар теле һәм әдәбияты укытучысы Сафиуллина М.М. 6нчы кушымта

	7
	"Нәүрүз бәйрәме мөбәрәк
булсын"
	1 -6 класс укучылары
	150
	Татар теле һәм әдәбияты укытучысы

Җәләева Ә.М.
7 нче кушымта

	8
	Һәркемгә кардәш Тукай (музыкаль кичә) 
	5 – 8 класс укучылары 
	120
	Татар теле һәм әдәбияты укытучылары Ибрагимова Л.Ф., Сафиуллина М.М.

8 нче кушымта

	9
	“Илһамлы каләм” шигырь һәм хикәя язучылар бәйгесе
	9 - 11 класс укучылары
	50
	Татар теле һәм әдәбияты укытучылары Хәйретдинова Фәнзилә Табрисовна Сафиуллина М.М.

9 нчы кушымта

	10
	Укучылар өчен бәйгеләр:
“Без булдырабыз” сочинениеләр конкурсы.
“Без – Тукай оныклары” иң яхшы сочинение.

“Укытучыма” сочинениеләр конкурсы.

Райондаш язучыларыбыз иҗаты буенча презентацияләр күрсәтү.

5 -11 класс укучыларының район күләмендә үткәрелгән проектлар яклау конкурсында катнашу.

Мәтбугат көненә багышланган очрашу. 
“ Тамчы – шоу ” тапшыруында катнашу

 
	5 - 11 класс укучылары
	150
	Татар теле һәм
әдәбияты
укытучылары
10 нчы кушымта

	11
	Газетада басылган мәкаләләр.
	
	
	Татар теле һәм
әдәбияты
укытучылары
11 нчы кушымта


Мәктәп директоры:
Э.Н.Сафина
Методик берләшмә җитәкчесе:            Ф.Т.Хәйретдинава
1нче кушымта

Татар теле һәм әдәбияты 

укытучысы Хәйретдинова Ф.Т.

Татар теле 8 нче класс
Тема: тулы һәм ким җөмләләр
Максат.
1. Тулы һәм ким җөмләләр турында гомуми мәгълүмат бирү.
2. Сөйләмдә ким җөмлеләрне аера белергә өйрәтү.
3. Укучыларда туган як белән горурлану хисе тәрбияләү һәм ана теле фәненә кызыксыну уяту.
Җиһазлау.
Тулы һәм ким җөмләләрне күрсәткән схема, дидактик биремле карточкалар, Татарстанның географик картасы, Арча күренешен сурәтләгән картиналар, Арча гербы, диск, магнитофон.
Дәрес барышы. 1.Дәрескә әзерлекне тикшерү. II. Актуальләштерү.
Укытучы. 
Язлар килде кабат җиргә, 
Дөньяны ямьгә күмеп. 
Урман, кырлар, басуларга 
Сихри гүзәллек биреп. 
Быел яз күркәм килде. Сезгә өй эше итеп, исем һәм фигыль җөмләләрне күбрәк кулланып, яз турында кечкенә күләмле иҗади эш язып килергә кушылган иде. Ниндиерәк иҗат җимешләре алып килдегез икән, әйдәгез, уртаклашыйк.
Укучы. (Сочинениесен укый. Тыңлап утыручы укучылар исем һәм фигыль җөмләләрне билгеләп бара.)
Язгы урман.
Язгы урман (исем җөмлә). Никадәр моң, никадәр сагышны үз эченә сыйдырган бу сүз. Әйләнә-тирәдә ниндидер моңсулык, җанлылык (исем җөмлә).   Шомландыра  (фигыль   җөмлә).   Шушы   җанлылыкка  тагын да сихрилек өстәп, шыбырдаган тавышлар ишетелә. Агачлар (исем җөмлә). Алар, бер-берсе белән серләшә-серләшә, язгы урманны юаталар сыман. Аларны озак тыңлап торырга була (фигыль җөмлә).
Кыр казлары (исем җөмлә). Ниндидер тавышка күтәрелеп карасам, биектә-биектә тезелешеп, кошлар оча. «Инде сез дә безне сагынып кайтасызмыни?», —дигән кебек урман шаулый. Куе урман. Әнә, язгы урманның күз яшедәй вак яңгыр (исем җөмлә). Тирә-якны тагы да моңландырып җибәрде (фигыль җөмлә).
Моңсуланмыйк әле без, язгы урман!
Укытучы. Бик матур иҗади эш язылган. Хәзер без бу тексттан исем һәм фигыль җөмләрне аерып алыйк.
1
нче укучы. (Исем җөмләләрне сайлап укый.)
Язгы урман.
Моңсулык, җанлылык.
Агачлар.
Кыр казлары.
Куе урман.
Әнә, язгы урманның күз яшедәй вак яңгыр.
Язгы урман.
2
нче укучы. (Фигыль җөмләләрне сайлап укый.)
Шомландыра.
Аларны озак тыңлап торырга була. Тирә-якны тагы да моңландырып җибәрде.
Укытучы. Өй эшен дә, биремне дә җиренә җиткереп эшләгәнсез. Ә хәзер минем соравыма җавап бирегез: бу җөмләләр составлары ягыннан нинди җөмләләр? (Бер составлы җөмләләр.)
— Ни өчен? (Чөнки без укыган җөмләләрнең я ияләре генә, я хәбәрләре генә бар.)
III. Яңа теманы аңлату этабы.
Укытучы. Укучылар, хәзер мин сезгә төрле җөмләләр язылган карточкалар таратам.
1.Хәлим көчкә менеп җитте. Җиде басмасы бар икән. Борылып аска карасаң, Идел тар гына, пристань шырпы тартмасы хәтле, кешеләр кырмыска кебек... Малай баягы кара нәмәстәкәйне күзләре белән эзләп тапты. И мескен! (Исем җөмлә.) Тагарак хәтле генә.
2.Әллә карчык уйнап кына әйттеме? Моның бит ни канаты, ни тәгәрмәче (исем җөмлә). Кара морҗасыннан башка бернәрсәсе күренми.
3.Урамда йөри торгач, Хәлим яфраклары саргайган карт каен агачлары артында качып утыручы зур ак мәчет алдына килеп чыкты. Әй-яй боларның мәчетләре! (Исем җөмлә.)
Бирем. Җөмләләрне игътибар белән укырга. Аннары бары тик бер составлы җөмләләр астына гына сызарга.
(Укучылар бер составлы җөмләләрне табалар, асларына сызалар.)
Укытучы. Кайсы җөмләләр бер составлы? Кемнәр җавап бирә?
3 нче укучы.
И мескен!
Моның бит ни канаты, ни тәгәрмәче.
Әй-яй боларның мәчетләре!
Укытучы. Җөмләләр дөрес билгеләнгән.
— Укучылар, текстның эчтәлегенә дә игътибар иттегезме? Әлеге җөмләләр күренекле язучыбыз И.Газинең балачагы турында. Без аның белән VI сыйныфта танышкан идек инде.
Ә хәзер дәресебезгә әйләнеп кайтыйк. Ничек уйлыйсыз, әлеге тексттагы бер составлы җөмләләрдә кайсы баш кисәкләр кулланылган, ә кайсылары төшеп калган? (Укучыларның фикерләре тыңлана.)
Укытучы. Укучылар, җөмләдә икенче баш кисәге кулланылмаса да, мәгънә ягыннан алар тулымы? Фикер аңлашыламы? (Әйе.)
Укучылар, мәгънә ачыклыгы өчен кирәкле барлык кисәкләре дә булган җөмләләрне тел белемендә нинди җөмләләр дип атар идегез? (Тулы җөмләләр.)
Ә хәзер тактага язылган җөмләне укыйбыз.

ачыкларга кирәк булачак.
[image: image1.jpg]



1.
И Казан арты! Сиңа кайттым сөеп
тагын да мин...
Г.Тукай
2.
Без сугышта юлбарыстан көчлебез,
Без тынычта аттан артык эшлибез.
Г.Тукай
(дәфтәрләргә текст күчереп языла, ия һәм хәбәр табыла, тулы һәм ким җөмләләр ачыклана)
Укытучы. Алга таба без райондаш язучыбыз Г.Камалның «Беренче театр» комедиясеннән өзек тыңлап үтәрбез. Әсәрләрдән өзек бирелә. (31 нче бит, татар әдәбияты, 8 нче класс)
Укытучы Укучылар, без әле генә карап үткән өзек сөйләмнең нинди төренә карый? (Диалогик сөйләмгә карый.)
Укытучы. Димәк, кара-каршы аралашуда без күбрәк нинди җөмләләрне кулландык? (Ким җөмләләрне.)
— Фикеребезне раслау өчен дәреслектәге кагыйдәне укып чыгарга кирәк. (Бер укучы укый.)
Укытучы. Әйдәгез укучылар, җөмләләрнең төп билгеләрен санап чыгыйк әле. Моның өчен түбәндәге мәгълүматларны файдаланыгыз.
1. Хикәя — сорау — боерык — тойгылы (җөмлә).
2. Раслау — инкяр (җөмлә).
Менә бит нинди кеше ул! Хурлана белми. Кызара белми. Бары мактана гына белә. (Ф. X.)
Балалар, бу җөмләләрдә сүз кайсы зат турында бара? (III зат турында.)
Әйе, III зат безнең кайсы җөмләдә күрсәтелгән? (Беренчесендә.)
Беренче җөмлә булмаса, калган җөмләләрдә сүзнең III зат алмашлыгы — «ул» турында барганлыгын белер идегезме? (Белеп була. әмма зат формаларын белдергән кушымчалар аша гына.)
—Ә шулай да, җөмләдә сүзнең III зат турында барганлыгын без кайсы җөмләдән беләбез? (Беренче җөмләдән.)
Әйе, укучылар, без аны контексттан, сүз сөрешеннән беләбез. Димәк, алдыбыздагы икенче, өченче, дүртенче җөмләләрне тулы җөмләләр дип әйтеп буламы? Ничек уйлыйсыз? (Юк, тулы дип әйтеп булмый.)
Ни өчен? (Чөнки бу җөмләләрнең мәгънәсе бары алдагы җөмләгә генә бәйле.)
Укытучы. Димәк, бу өч җөмләнең мәгънәсе беренчесенә бәйле булса да, аларда кимчелек күренми. «Ул»ның һәр җөмләдә дә кулланылмавы бары тик тавтологиядән, ягъни бөр сүзне еш кабатлаудан саклый. Игътибар итегез, укучылар, галимнәр мондый җөмләләрне тел белемендә ким җөмләләр дип атаган. Без дә сезнең белән бүген бу хакта белеп калырга ти​ешбез. Шулай итеп, безнең сөйләмдә нинди төр җөмләләр кулланырга мөмкин икән? (Сөйләмдә тулы һәм ким җөмләләр кулланырга мөмкин.)
— Шулай итеп, без бүген нинди җөмләләр турында сөйләштек? (Укучыларның игътибары тактадагы схемага юнәлтелә).
Җөмлә
Тулы
Ким
IV. Белем һәм күнекмәләрне ныгыту этабында дәреслектәге кагыйдәләр укыла, күнегүләр эшләнә.
Укытучы. Тиздән, 26нчы апрель көнне бөек шагыйребез Габдулла Тукайның тууына 124 ел тула. Шул уңайдан мин сезгә аның түбәндәге шигырь  юлларын   китерәм,   сезгә   җөмләләрнең  тулы   яки   ким   булуын әйтергә кирәк.
1.Хәлим көчкә менеп җитте. Җиде басмасы бар икән. Борылып аска карасаң, Идел тар гына, пристань шырпы тартмасы хәтле, кешеләр кырмыска кебек... Малай баягы кара нәмәстэкэйне күзләре белән эзләп тапты. И мескен! (Исем җөмлә.) Тагарак хәтле генә.
2.Әллә карчык уйнап кына әйттеме? Моның бит ни канаты, ни тәгәрмәче (исем җөмлә). Кара морҗасыннан башка бернәрсәсе күренми.
3.Урамда йөри торгач, Хәлим яфраклары саргайган карт каен агачлары артында качып утыручы зур ак мәчет алдына килеп чыкты. Әй-яй боларның мәчетләре! (Исем җөмлә.)
Менә бит нинди кеше ул! Хурлана белми. Кызара белми. Бары мактана гына белә. (Ф. X.)
1. Монда әтәч гөмбәләр дә бар. (Г. Хәсәнов)
2. Таң сандугачлары сайраудан туктамаганнар әле. (Г. Ибраһимов)
3. Менә нинди әйбәт ак бина. (Г. Ибраһимов)
4. Заман кырыс, заман үз дигәнчә... (М. Әгъләмов)
5. Алар сүнәләр. (Г. Ибраһимов)
6. Бу хакта хисап мәкаләсендә әйтерлек нәрсә табылачакмы? (Г.Ибраһимов)
7. Әминә, әлбәттә, яңа тип түгел. (Г. Ибраһимов)
8. Эш нәрсәдә соң? (Ф. Урманче)
9. Нигә икән төнлә килә илһам. (М. Әгъләмов)
10. Авылда алма исе... (М. Әгъләмов)
11. Адашмаган кеше юл эзләми... (М. Әгъләмов)
12. Күрмисең бит, һай, кызый! (М. Әгъләмов)
13. Тыныч кына укып булмый... (Ә. Рәшит)
14. Җирдә әле — Иман, күктә ай бар! (М. Әгъләмов)
15.  Җыйнак — җәенке (җөмлә).    
16. Гади — кушма (җөмлә).
17. Бер составлы — ике составлы (җөмлә).
18.   Тулы — ким (җөмлә).
Үрнәк: Болыннарда төрле исләрдән башлар әйләнә. (Г. Хәсәнов). (Бу — хикәя, раслау, җәенке, гади, ике составлы, тулы җөмлә.)
1. Монда әтәч гөмбәләр дә бар. (Г. Хәсәнов)
2. Таң сандугачлары сайраудан туктамаганнар әле. (Г. Ибраһимов)
3. Менә нинди әйбәт ак бина. (Г. Ибраһимов)
4. Заман кырыс, заман үз дигәнчә... (М. Әгъләмов)
5. Алар сүнәләр. (Г. Ибраһимов)
6. Бу хакта хисап мәкаләсендә әйтерлек нәрсә табылачакмы? (Г.Ибраһимов)
7. Әминә, әлбәттә, яңа тип түгел. (Г. Ибраһимов)
8. Эш нәрсәдә соң? (Ф. Урманче)
9. Нигә икән төнлә килә илһам. (М. Әгъләмов)
10. Авылда алма исе... (М. Әгъләмов)
11. Адашмаган кеше юл эзләми... (М. Әгъләмов)
12. Күрмисең бит, һай, кызый! (М. Әгъләмов)
13. Тыныч кына укып булмый... (Ә. Рәшит)
14. Җирдә әле — Иман, күктә ай бар! (М. Әгъләмов)
Алга таба дәреслектә бирелгән 306, 307 нче күнегүләр эшләнелә
V. Йомгаклау.
Укытучы. Укучылар, үткән тема буенча сорауларыгыз бармы? Дәрестә тагын нинди кызыклы белешмәләр алдыгыз? (Арча районының матурлыгын картиналар аша күрдек. Шул төбәк белән бәйле олы шәхесләр өчен горурлык хисе кичердек. Алар турында күбрәк беләсебез килде.)
VI. Өй эше.
308 нче күнегү
1нче төр: Җөмләләрне тәрҗемә итеп, күчереп язырга.
2нче төр: Җөмләләрне тәрҗемә итеп, күчереп язырга, тулы һәм ким җөмләләрне билгеләргә.
Знче төр: Җөмләләрне тәрҗемә итеп, күчереп язырга, тулы һәм ким җөмләләрне билгеләргә һәм соңгы 2 җөмләгә тулы синтаксик анализ ясарга.
Арча 1 нче номерлы урта мәктәбендә “Тулы һәм ким җөмләләр “темасына ачык дәрес (югары категорияле татар теле һәм әдәбияты укытучысы Хәйретдинова Ф.Т.)

10 нчы кушымта

“ Тамчы – шоу ” тапшыруында катнашу

9 нчы кушымта

“Илһамлы каләм” шигырь һәм хикәя язучылар бәйгесе.

9 нчы кушымта

“Илһамлы каләм” шигырь һәм хикәя язучылар бәйгесе.

Теләгем.

Дөнья бик зур, иксез-чиксез дөнья бит ул,

Яши анда кешенең ничәсе.

Шул дөньяның барлык җирләреннән

Килә, кошлар сыман, минем кичәсе.

Шул кешеләр белән танышасы, күрешәсе

Килә һәрберсенә кул сузып.

Рәнҗетелгәннәрне юатасы, кабызасы

Сүнгән өметләрне, ут салып.

Ләкин бер дә җаным сөйми, йөрәк әрни,

Күрсәм каткан күңеллеләрне.

Кеше кайгысыннан йөз чөереп,

Шатлыгыннан көнләшеп йөргәннәрне.

Һәр көн иртән « акча, акча! »диеп,

Ул сукырлар үтеп китә кырыйдан,

Кеше өчен иң кыйммәтле сыйфат булган,

Намуслык һәм дә ярдәмчеллек яныннан.

Әй, кешеләр, мәрхәмәтле булыйк,

Яшибез бит авыр тормышта.

Гомергә без кешелекле булып калыйк,

Тиңләшмик без явыз ерткычка.

Хыялым.

Өч тәгәрмәчле «сәпитем»

Машиналардан өстен.

Пычратмый ул табигатьне,

Чыгармый кара төтен.

Зур үскәч ,мин машинаның

Уйлап табам яңасын.

Бензинсыз саф һава белән

Рәхәтләнеп чабарсың.

Аптырамыйбыз.

Әле генә нәни идек,

Инде киттек мәктәпкә.

Юл кагыйдәсен белмәсәң,

Йөреп булмый ,әлбәттә.

Мәктәп бездән бик еракта-

Барасы олы юлдан.

Укытучы,әти -әни

Җитәкләп йөрми кулдан.

Зебралар юк, светофор да

Тормый юллар чатында.

Нәкъ шәһәр урамы инде

Машина күп чагында.

Хәрәкәт күп, ләкин без дә

Һич аптырап тормыйбыз.

Юллар аркылы чыкканда

Уңга, сулга карыйбыз.

«Сабантуй» газетасы .Апрель 2006 ел.

Жәйнең бер көне.

Язлар инде күптән артта,

Ерак әле көзләргә.

Бүген – җәйнең кыл уртасы,

Кояш уйный йөзләрдә.

Печәннәр җыеп алынды,

Өлгерде җиләк –җимеш.

Җылы дулкыннары белән

Кочагын җәйгән инеш.

Кайнатмалар, каклар коеп,

Әзерләнәбез кышка.

Һәрбер минут бик кадерле,

Уздырмыйбыз гел бушка.

Җәйнең матур бу көннәре

Төшәр искә салкында.

Чәй эчкәндә җиләк салып

Мул өстәлләр артында.   

«Сабантуй» газетасы. Сентябрь 2006 ел.

Кабак.

Бакчабызның түренә

Язын утыртык кабак.

Җәй буена үстердек,

Су сибеп, аны карап.

Эссе кояш, җылы су

Бик килеште кабакка-

Алтын көздә җитеште

Охшап олы табакка.

Ул кабакны бакчадан

Әти күтәреп керде.

Аны күреп, әбием:

«Кырык килодыр»,-диде.

Әнием ул кабактан

Пешерде тәмле бәлеш.

Ул бәлештән һәммәбезгә

Тиде зур гына өлеш.

Тырыш хезмәт җимеше

Көзен үзен күрсәтте.

«Булдыргансыз, кызларым»,-дип,

Әтием рәхмәт әйтте.

«Сабантуй» гаетасы. Ноябрь 2005 ел.

Урман иясендә кунакта.

Җәйнең бер көнендә без-әбием, сеңлем һәм мин урманга дару үләннәре җыярга киттек. Урманга килеп җиткәч, әбием безгә: «Әссәламегаләйкем, Урман иясе! Урманыңа керергә рөхсәтме?» - дип сорарга кирәк, диде. Без, бертавыштан кычкырып, әбиемнең сүзләрен кабатладык. Урманнан: «Хуш киләсез, керегез!» - дигәндәй кайтаваз ишетелде.

Әйләнә-тирәдәге матурлыкка сокланып, әбием күрсәткән дару үләннәрен җыя торгач, шактый ардырды. Без чишмә буенда ял итәргә туктадык. Бит-кулларыбызны юып, чишмәнең саф суын эчкәч, арыганнар онытыллды. «Урман иясе кем ул? Син аны каян беләсең?» - дип, әбиемә сораулар яудырырга тотындык. Ә ул үзенең бала чагында башыннан үткән хәлләрне сөйләп китте…

Әллә чишмә челтерәвеннән, әллә әбиемнең йомшак тавышыннан минем күзгә йокы эленде. Имештер, Урман иясе килеп чыкты да миңа тылсымлы таяк сузып: «Табигатьне саклап каласын килсә, яхшы теләк теләп, шушы таякны өскә күтәр, теләгең кабул булыр», - диде. Мин кулымдагы таякны күтәреп: «Барлык кешеләрнең күңел күзләрен ачып, табигать гүзәллеген күрсәтер идем, аны сакларга, пычратмаска кирәген аңлатыр идем»,- дидем.

Күк күкрәгән тавышка уянып киттем. Әбием:

-Балалар, кайтыйк инде, күк тә күкри башлады,озакламас,яңгыры да килеп җитәр,- диде.Без кайтырга ашыктык.

«Сабантуй» газетасы. Сентябрь 2004 ел.

Шундый рәхәт дәшүләре.
Әниемнең исеме дә җисеменә туры килеп тора – Ясминур. Күктәге кояшның бер  нуры булып, безне һәрвакыт җылытып,күңелләребезне яктыртып,бары тик изгелек һәм яхшылык кына теләүче,үзенең күркәм эш- гамәлләре белән безгә һәрвакыт үрнәк булып торучы кеше ул. Әниләр бәйрәме безнен гаилэбез өчен икеләтә шатлык. Чөнки нәкъ алты ел элек шушындый ук йомшак кар явып торган 26 ноябрь көнне әниебез безгә нәни сеңлебез Илзирәне бүләк итте. Без, аның өч кызы, әниебез белән бик тә горурланабыз. Һәрьяклап аңа охшарга тырышабыз.Алдагы көндә дә бары тик шатлык, куанычлар гына телибез. Дөньялар имин булсын, әниләребез һәрвакыт таза-сау булып, йөзләрендә  назны елмаю  сүнмәсен. Әниемә һәм  җир йөзендәге барлык әниләргә хөрмәтемне шигырь юллары белән җиткерәм:

Шундый рәхәт дәшүләре,

«Әни,әнием» диеп.

 Башка һичкем карамыйдыр

Әниләр кебек сөеп. 

«Арча хәбәрләре» газетасы. Ноябрь 2006 ел.

«Орленок»тан сәлам.

Авылдаш - урамдашым Айгөл Дәүләтьярованың лагерьдан кайтканын ишетеп,аның янына ашыктым. Аннан «Орленок» Бөтенроссия балалар үзәге турында сорашасым килде.

- Айгөл, гаиләңнән башка берүзең генә ял итәргә бардың, сине бу сәяхәт куркытмадымы?

- Юк, бер дә куркытмады. Анда бик күп яңа дуслар таптым, үзем өчен күп файдалы мәгълүмат алдым.

- Димәк, хәзер дусларың Татастанда гына түгел, бөтен Россиядә дә бар?

- Әлбәттә, «Орленок»ка балалар илебезнең төрле почмакларыннан киләләр. Безнең отрядта Мәскәүдән, Чиләбе өлкәсеннән килгәннәр бар иде. Уртак тел табып, бик тиз дуслаштык.

- Лагерегезның исеме, девизы нинди иде? Нинди отрядлардан торды?

-«Орлёнок» үзе җиде зур лагерьдән тора. Мин «Олимпийский» лагеренда булдым. Анда ун отряд бар иде. Һәр отрядта 20-25 кеше ял итә. Үзәктәге кызлар-малайлар күплеген шуннан күз алдына китереп була инде. Отрядыбыз «Respect» исемле иде. «Хөрмәт итү» дигән сүз. Лагерьда безнең отрядыбыз иң дус һәм татуларның берсе дип саналды.

-Күңел ачу чаралары күп үткәргәннәрдер инде…Кайсылары кызыграк булды?
-Миңа КВН, «Аҗаган», җыр кичәсе, комдагы дискотека, спартакиада ошады. Әлбәттә, бу ул чараларның бер өлеше генә. Барысын да санный башласан…

-Лагерьда танышкан дусларыңны сагынасыңмы?
-Әйе, бик юксынам. Шалтыратышып, хәлләребезне белешәбез. Шундый мөмкинлек биргән өчен әти-әниемә, Лесхоз урта мәктәбенә, Арча Мәгариф бүлегенә бик зур рәхмәтемне белдерәм.

«Сабантуй» газетасы. Август 2007 ел.

Көтү чираты.

Бүген көтү чиратына безгә чыгасы. Эх,сез ул көннең «рәхәтлекләрен» белмисез шул! Иртән сәгать 5 тә күзне тырмап уянасы, эсседә тирләп-пешеп, кача торган сыерлар артыннан чабасы…

Иртә белән томан төшкән иде, җитмәсә, салкын да. Әти белән тиз-тиз чәй эчтек тә, кат-кат свитерлар, курткалар киеп, көтүне куа киттек. Инде авылдан хәйран үткәч, әни, йөгерә-йөгерә килеп,  өйдә онытылган ашамлыклар тутырган пакетны кулыма тоттырып китте.

Кояш кыздыра…Эссе…Инде кәбестә кебек киенүебезгә үкенә башладык. Сыерларга да рәхәт түгел: шап та шоп койрыклары белән кигәвен үтерәләр. Ә тирә-як шундый матур! Ләкин безгә бу матурлыклар белән озак хозурланырга туры килмәде, чөнки сөйләшә-сөйләшә барып, каядыр чыбыркыбызны төшереп калдырганбыз. Әти миңа шул чыбыркыны эзләргә кушты, ә үзе көтү янында калды.

Шуны гына көткәндәй, өч сыер (шулар арасында безнеке дә) көтүдән аерылып, дәррәү авылга таба йөгерде. Мин,чыбыркы турында онытып, әти янына атылдым. Ә үзебезнең Йолдызкаебыз кара сыер белән барыбер качарга өлгерде.Без ишегалдына кергәндә, малкаебыз бик тәмләп яңа гына сеңлем алып кайткан хуш исле печәнне ашый иде. Менә бит нинди, әзерләп куйганны гына яратып ашый! Сыерлар белән узыша-узыша чапканда әтиемнең кесәсеннән кәрәзле телефоны да төшеп калган икән. Аны ничек кенә эзләмәдек! Минекеннән дә шалтыратып карадык, әти йөргән сукмаклардан сантиметрлап эзләдек…Ләкин телефон табылмады. Ул көнне без чыбыркы белән ашамлыклар тутырылган пакетны да таба алмадык. Көне дә сишәмбе көн иде: ата-бабалар әйтүенчә, бәхетсез көн. Менә шуннан соң борынгы ырым- әйтемнәргә әллә ышанырга, әллә юк.

«Сабантуй» газетасы. Сентябрь 2007 ел.

Теләгем.

Дөнья бик зур, иксез-чиксез дөнья бит ул,

Яши анда кешенең ничәсе.

Шул дөньяның барлык җирләреннән 

Килә, кошлар сыман, минем кичәсе.

Шул кешеләр белән танышасы, күрешәсе

Килә һәрберсенә кул сузып.

Рәнҗетелгәннәрне юатасы, кабызасы

Сүнгән өметләрне, ут салып.

Ләкин бер дә җаным сөйми, йөрәк әрни,

Күрсәм каткан күңеллеләрне.

Кеше кайгысыннан йөз чөереп, 

Шатлыгыннан көнләшеп йөргәннәрне.

Һәр көн иртән « акча, акча! » диеп,

Ул сукырлар үтеп китә кырыйдан,

Кеше өчен иң кыйммәтле сыйфат булган 

Намуслык һәм ярдәмчеллек яныннан.

Әй, кешеләр, мәрхәмәтле булыйк, 

Яшибез бит авыр тормышта.

Гомергә без кешелекле булып калыйк,

Тиңләшмик без явыз ерткычка.

Тукайның «Туган теле».

«И туган тел, и матур тел,

Әткәм-әнкәмнең теле!» -

Бу юлларны ишеткәндә

Талпына татар күңеле.

Түзеп булмый тыңлаганда

Шундый таныш бу көйне,

Күтәрелә татар моңы

Урап алып бар җирне.

Татар гимны яңгырый бит,

Басып җырлыйк, әйдәле!

Күрсеннәр башка илләр дә

Безнең баш имәгәнне!

Тотынышып кулын-кулга

Көйли бар татар халкы.

Алмаячак яшәү өчен

Бездән беркем дә хакны!

Чөнки җыр-моң исән булса,

Халык үлемсез була.

Ә Тукайның «Туган теле»

Моны дәлилләп тора!

Татарстан Республикасы

Муниципаль гомуми белем бирү учреждениесе "Аерым фәннәрне тирәнтен өйрәнү буенча В.Ф.Ежков исемендәге Арча 1 нче урта гомуми белем бирү мәктәбе"ндә ”Мин татарча сөйләшәм!” акциясе.
Заман уку-укыту эшчәнлегенең барлык тармагына да үзгәрешләр кертә, безгә, укытучыларга да, яңа таләпләр куя. Сыйфатлы белем бирү өчен, мәгариф өлкәсендә модернизацияләү кирәклеген аңлап, без дә дәрес​ләребездә инновацион технологияләр кулланып эшләргә тиеш. Тәрбияле, белемле, бар яктан булган шәхес, ягъни көндәшлеккә сәләтле укучы тәрбияләү өчен заман белән бергә атлау, укучыларны кызыксындырырлык яңа технологияләр кулланып эшләү мөһим. Шуңа күрә безнең методик берләшмәбез «Шәхескә юнәлтелгән технологияләр аша көндәшлеккә сәләтле укучылар тәрбияләү» дигән тема буенча максатчан эш алып бара.
Сәләтле ҺӘМ талантлы балаларны укыту ҺӘМ тәрбияләү системасын булдыру, һәр укучының сәләтен үстерергә мөмкинлекләр бирә торган гамәли чаралар әзерләү, профильле укыту ҺӘМ бердәм дәүләт имтиханнарына әзерләнү системасын формалаштыру, сүз сәнгате ярдәмендә укучылырда әхлакый инану, рухи культура, эстетик зәвык тәрбияләү, аларның хис дөньяларын уяту һәм тәрбияләү, телдән һәм язмача сөйләмнәрен үстерү, мәктәптә татар теле һәм әдәбият укытуның максаты булып тора.
Без, 10 татар теле һәм әдәбияты укытучысы, инде күп еллар дәвамында аңлашып, ярдәмләшеп эшлибез. Укучыларга белем һәм тәрбия бирүне, класстан тыш чараларны, методик берләшмә эшен эзлекле оештыруда коллективның тотрыклы булуы да ярдәм итә. һәр укытучының үз эш алымнары, үзенә хас эш юнәлешләре бар. Шулай бер-беребезнең эшен тулыландырып, һәрвакыт уртак тел табып хезмәттәшлек итәбез. Татар теле һәм әдәбияты укытучылары һәрберсе үзе сайлаган тема өстендә эшли, мәсәлән: Әхмәдуллина Р.М. "Татар теле һәм әдәбияты дәресләрендә бәйләнешле сөйләм үстерү", Хәйретдинова Ф.Т. "Татар теле һәм әдәбияты дәресләрендә укучыларга белем һәм тәрбия бирүдә яңа заманча, ииновацион технологияләрдән куллану", Сафиуллина Ә.Н. "Татар теле һәм әдәбияты дәресләрендә укучыларның мөстәкыйль фикерләү сәләтләрен үстерү", Җәләева Ә.М. "Татар теле һәм әдәбияты дәресләрендә гомумдидактик принципларга таянып, иҗади шәхес тәрбияләү", Закирова К.Н. "Татар теле һәм әдәбияты дәресләрендә иҗади уйлаучы, сәләтле шәхес тәрбияләү", Сәгыйтова Г.Г. "Татар теле һәм әдәбияты дәресләрендә әдәп-әхлак тәрбиясе бирү", Хайруллина Л.Ф. "Татар теле һәм әдәбияты дәресләрендә укучыларны татар халкының мәдәнияте белән иҗади якын килеп таныштыру" , Ибрагимова Л.Ф. " Татар теле һәм әдәбияты дәресләрендә татар халкының мәдәнияте белән таныштыру", Шагеева Г.Х. "Татар теле һәм әдәбияты дәресләрендә бәйләнешле телдән һәм язма сөйләмне камилләштерү". Сафиуллина М.М. "Укучыларның тормышка карашын татар халкының күңел бизәкләре үрнәгендә тәрбияләү". Укытучыларның эш күрсәткечләренә килгәндә 2005, 2006, 2007 нче елларда өлгереш 100%, ә укуның сыйфаты һәр өч елда 75% булса ә 2008 нче ,2009нчы уку елларында өлгереш 100%, белемнең сыйфаты 76%) булды.
9-10 сыйныф укучылары арасында ел саен уздырыла торган олимпиада матур гадәткә әйләнде. 2005 нче елда район олимпиадасында ике призлы урын: 9 нчы класс укучылары Рысаева Лилия 1 урын (укытучысы Шагеева Г.Х.), Шайхетдинова Айгөл 3 урын (укытучысы Хайретдинова Ф.Т.) һәм Рысаева Лилия шушы елны республикада 1 нче урын яулады.
,2006 нчы елда район олимпиадасында 4 призлы урын: 10Б класс укучысы Рысаева Лилия 2 урын (укытучысы Шагеева Г.Х.); 9А класс укучылары Фролова Алина 3 урын (укытучысы Ибрагимова Л.Ф.), Гайнетдинова Гүзәл 3 урын (укытучысы Хайретдинова Ф.Т.) һәм Иванова Наташа 11Б класс укучысы (укытучысы Ахмадуллмна Р.М.).
2007
нче елда район олимпиадасы буенча 5 призлы урын:
-9А класс укучысы Остроумов Володя 2 урын (укытучысы Ахмадуллина Р.М.)
-
ЮА класс укучысы Фролова Алина 2 урын (укытучысы Әхмадуллина
Р.М.).
-11Бкласс укучысы Рысаева Лилия 2 урын (укытучысы Шагеева Г.Х.). -9В класс укучысы Галимова Динә 3 урын (укытучысы Хайруллина Л.Ф.),
-
ПА класс укучысы Шәйхетдинова Айгөл 3 урын (укытучысы
Сәгыйтова Г.Г.)
2008
нче елда район-олимпиадасы 5 призлы урын:
-4В класс укучысы Шәрәфиева Алинә 3 урын (укытучысы Хэйретдинова Ф.Т.),
-9Б класс укучысы Закирова Гөлшат 3 урын (укытучысы Хэйретдинова
Ф.Т.),
-10А класс укучысы Галимова Динә 3 урын (укытучысы Хайруллина Л.Ф.),
-10А класс укучысы Остроумов Володя 3 урын (укытучысы Закирова К.Н.),
-11А класс укучысы Фралова Алинә 3 урын (укытучысы Әхмадуллина Р.М.).
2009
нчы елда район-олимпиадасы 4 призлы урын:
-10Б класс укучысы Шәрипова Ләйсән  3 урын (укытучысы Сафиуллина Ә.Н.),

-11 А класс укучысы Ахмәтгалиева Ләйлә 2 урын (укытучысы Ибрагимова Л.Ф.),

-11А класс укучысы Галимова Динә 3 урын (укытучысы Хайруллина Л.Ф.),
-11А класс укучысы Остроумов Володя 2 урын (укытучысы Закирова К.Н.),
Шулай ук безнең мәктәптә”Мин татарча сөйләшәм” акциясен уздыру планы төзелде.Шул план нигезендә төрле чаралар үткәрелде.(1 нче кушымта)

Замана  алган   киткән  саен    таләпләр дә үзгәрә . Хәзерге  техник  яңарыш   тормышыбызга    компьютер   кебек  уңайлы  да  , катлаулы  да ,техниканы  кертте . Без  татар   теле   һәм  әдәбияты    укытучылар да  компьютердан   файдалана  һәм  аны   дәрестә   куллана  белергә  тиешбез.  Шул  максаттан  чыгып   без   яңа  төр  дәресләр, чаралар  үткәрергә  һәм  эш   алымнарын  төрләндерергә   тырышабыз. Моңа  мисал  итеп 8 нче  сыйныфларда  “Тулы һәм ким җөмләләр” темасына ачык дәрес үткәрелде. Бу дәресне татар теле һәм әдәбияты укытучысы Фәнзилә Тәбрисовна  үткәрде (1 нче кушымта)
Татар халкының милли традицияләрен һәм йолаларын өйрәнү максатыннан чыгып, 9 нчы класс укучылары белән “Безнең халык кунакчыл ” темасына татар теле һәм әдәбияты укытучысы Әлфия Нурулловна ачык дәрес үткәрде (2 нче кушымта)
Мәктәбебездә башка фән укытучылары белән интеграл  дәресләр үткәрүне максат итеп, татар теле һәм әдәбияты укытучысы Ибраһимова Л.Ф. һәм рус теле укытучысы Гаптелбарова Д.М. Гариф Ахуновның “Идел кызы” әсәре буенча ачык дәрес күрсәттеләр.(3 нче кушымта)
9-11 нче класс укучылары “Театр яктылыкка, нурга илтә” темасына музыкаль кичә оештырдылар. Бу кичә турында 10 нчы класс укучысы Сафиуллин А. Мәктәп газетасына мәкалә язды.(4 нче кушымта)
21 февраль  -Халыкара туган тел көне.Шул уңайдан мәктәптә ел саен төрле чаралар үткәрелә.Быел “Тамчы шоу “ дигән интеллектуаль кичәне  татар теле һәм әдәбияты укытучылары  Сәгыйтова Г.Г. һәм Шаһиева Г.Х. үткәрделәр.(5 нче кушымта). Башлангыч классларда “Сүзләр дөньясына сәяхәт” темасына Сафиуллина М.М. тарафыннан ачык дәрес үткәрелде. (6 нчы кушымта)

Халкыбызның күркәм  бәйрәме-Нәүрүзне-мәктәп күләмендә генә түгел, район күләмендә дә үткәрәбез.Моңа алдан ук әзерлек эшләре алып барыла.Сценарий сайлана, җаваплы кешеләр билгеләнә, концерт номерлары әзерләнә.Быел Нәүрүзне татар теле һәм әдәбияты укытучысы Җәләева Әнисә М. әзерләде.(7 нчы кушымта)
Якташ язучыларыбыз иҗатын бик ныклап өйрәнәбез.Бу уңайдан “Һәркемгә кардәш Тукай”дигән музыкаль кичә үткәрелде.Аны татар теле һәм әдәбияты укытучылары Ибраһимова Л.Ф.һәм Сафиуллина М.М. әзерләделәр. (8нче кушымта)
Ел саен укучыларыбыз белән республика күләмендә үткәрелгән ”Илһамлы каләм” дип аталган шигырь һәм хикәя язучылар бәйгесендә катнашабыз.Узган уку елында, 5нче класс укучысы Шакирова Гөлназ( укытучысы Сафиуллина Ә.Н,) 9 нчы класс укучылары Гыйззәтуллина Фирүзә һәм Гыйззәтуллина Гүзәл( укытучылары Хәйретдинова Ф.Т.) җиңү яулап,.дипломга лаек булдылар.Быел да бу конкурска эшләребез җибәрелде. . (9 нчы кушымта)

“Без-Тукай оныклары”конкурсында укучыбыз Гыйззәтуллина Гүзәл (укытучысы Хәйретдинова Ф.Т.) җиңү яулады. “Без булдырабыз” сочинениеләр конкурсында катнашып, 11 нче класс укучысы Мингазова Зөлфия җиңү яулады. (укытучысы Хәйретдинова Ф.Т.) 5 нче класс укучысы Вәлиева Ләйләнең  “Минем шәҗәрәм” темасына язылган тикшеренү-эзләнү эше  республика күләмендә үткәрелгән бәйгедә җиңү яулады. Алар укытучысы Хәйретдинова Фәнзилә Тәбрисовна белән 25-26нчы март көнне Казан шәһәрендә чыгыш ясаячаклар.Быел”Укытучы елы” булганлыктан ,мәктәбебездә “Укытучыма”темасына сочинениеләр конкурсы оештырдык , җиңүчеләрнең эшләрен район газетасына,”Мәгърифәт”газетасына,ТНВга җибәрелде.Тиздән районда “Киләчәк баскычлары”темасы астында эзләнү-тикшеренү эшләре буенча конкурс узачак, шуңа әзерлек эшләре бара.Матбугат көненә багышланган 
Журналистлар белән очрашу да күңелле узды. Шулай ук укучыларыбыз Закирова Кәдрия Наиловна һәм Хәйретдинова Фәнзилә Тәбрисовна җитәкчелегендә “Томчы шоу” тапшырыунда уңышлы гына чыгыш ясап кайттылар.(10 нчы кушымта) 
    Мәктәп күләмендә татар телендә “Кыңгырау “газетасы чыгарыла.

Татар теле һәм әдәбияты укытучылары һәм укучылар тарафыннан чыгарылган  бу газета бик яратып укыла.Сезгә газетаның бер санын тәкъдим итәбез(11 нче кушымта)

Мәктәп иҗади бер җанлылык рухында яши.Уздырылган һәрбер чара татар теленең матурлыгын, байлыгын, тормышыбызда һәрдаим кирәклеген раслады.Укытучылар тарафыннан иҗади якын килеп оештырылган чаралар укучылар арасында яңа талантлар ачуга этәргеч булды.Без акция барышында гына түгел, һәрдаим төрле чаралар үткәреп торабыз. Бу чаралар турында газета битләрендә мәкаләләр басылып чыга.(11 нче кушымта)

   Шундый укучыларыбыз һәм укытучыларыбыз булганда ,”Татар теленең киләчәге ышанычлы кулларда”, -дип әйтә алабыз.Акция тәмамланса да, эшебез дәвам итә.Мәктәптә көн саен диярлек кызыклы чаралар үтә.Тиздән 26 апрель- Туган тел көне.Бу чарага  да әзерлек эшләре башланды инде.
МГБУ “Аерым фәннәрне тирәнтен өйрәнү буенча В.Ф.Ежков исемендәге 1нче номерлы гомуми белем бирү мәктәбе.”

“Укытучыма” темасына конкурс эше

                            Башкарды: 7нче Б классы

                      укучысы Сафина Диләрә 

                      Ильяс кызы.

                      Җитәкчесе: Хәйретдинова 

                        Фәнзилә Тәбрис кызы.

Арча, 2010нчы ел.

Укытучыма хат.

                         Хәтерлим мин әле бүгенгедәй

                        Сентябрьнең бере җиткәнен...

      Исәнмесез, кадерле укытучым!

Без, алты яшьлек кызлар hәм малайлар, шушы шатлыклы көнне беренче тапкыр Сезнең белән очраштык. Зур ак бантиклар, таудай чәчәк бәйләмнәре, әниләр итәгеннән үрелеп Сезне күрергә тырышкан яшел, зәңгәр, коңгырт төймә- күзләр...

Менә барыбыз да урыннарга утырдык. Шушы көннән башлап, дүрт ел буе класс безнең корабльгә, ә Сез – кыю капитанга әйләндегез. Юлда очраган киртәләрне зур осталык белән үтә белдегез. Бер генә әти - әни дә үз баласы турында авыр сүз ишетмәде. Тәүлекнең hәр сәгатендә Сезгә шалтыратып, без ярдәм сорый ала идек.

Укытучым! Сезгә авыр булгандыр. Гаилә, үсеп килгән ике бала, Сезне көткән унсигез укучы... Аның өстенә белем өстәп йөргән практикант-студентлар, тәҗрибә җыючы яшь укытучылар. Ләкин Сез безне канат астына җыйдыгыз, үз балаларыгыздай кайгырттыгыз.   

Укытучым! Көн артыннан көн үтте. Дәфтәрләрдә беренче сызыклар, хәрефләр, сүзләр туды. Бармаклар, таяклар саналды, цифрлар сугылды. Хәрефләрдән иҗекләр, сүзләр җыелды. Беренче күз яшьләре, беренче уңышлар - бар да булды. Ләкин, укытучым, Сез нык булдыгыз, чигенергә юл калдырмадыгыз.

Без әкренләп үстек. Үскән саен Сезнең матурлыкны, безгә булган мәхәббәтегезне тирәнрәк аңладык. Дөнья да иркенәйде, киңәйде. Яңа фәннәр өйрәндек, класстан тыш эшләр эшләдек. Конкурслар, смотрлар, олимпиадаларда катнаштык. Безнең кечкенә генә җиңүебезне дә Сез зур шатлык белән кабул иттегез. 

Менә тиздән иң дулкынландыргыч мизгел – саубуллашу көне дә килеп  җитте. Сездән башка яшәргә , бирешмәскә, алга барырга өйрәнергә туры килде. Бүген, кадерле укытучым Зәбидә Гаязовна, Сез профессиональ осталык баскычының иң югары басмасына менә алучы, дәресләрне сихри дөньяга әйләндерә белүче, белем агачының ачы тамырыннан татлы җимешләр тудыра алучы тирән белемле, киң карашлы  кече күңелле, олы йөрәкле шәхес булып безнең йөрәкләрдә яшисез. Рәхмәт Сезгә!
Кушымта 4

Муниципаль белем бирү учреждениесе
Аерым фәннәрне тирэнтен өйрәнү буенча В.Ф. Ежков исемендәге Арча
1 нче урта гомуми белем бирү мәктәбе"
ТЕАТР ЯКТЫЛЫККА,НУРГА
ИЛТӘ.

Укытучы: Закирова Кадрия Наилевна 

Хәйруллина Лилия Фатыйховна
2010 г
Максат. Укучыларга Татар театрының  100 еллылы турында мәгьлүмәт бирү, аларны беренче татар театры оешу тарихы белән таныштыру, күренекле сәхнә осталыгы турында сөйләү, эстетик зәвык тәрбияләү.
Кичә буласы залга "Сәхнә артистлары", "Драматурглар" дип исемләнгән стендлар; "Театр-күңел көзгесе" дигән сүзләр язылган плакат эленә.
1  нче алып баручы. 1906 елның 22 декабрендә Казанда татарча беренче спектакль куела. Яңа клуб халык белән шыгрым тулы була, залда милли рух бөркелеп тора. Спектакль алдыннан "уйнаучылар өчен кызыл тасмалы гузәл букет" тәкъдим ителә. Уйнаучылардан берәү, букетны кабул итеп татр театрының халкыбыз өчен әһәмиятле булуы турында сөйли.
Уен ахырында чыгышлар, котлаулар була. Танылган рус театры тәнкыйтьчыс.ытатар һәвәскәрләренең якын киңәшчесе Н. Юшков үзенең чыгышын "Олугь татар милләте мәдәният юлында тиздән күп алга китәчәк", - дип тәмамлый,уйнаучыларны зур иҗади уңышка ирешүләре белән котлый.
Тәнәфесләрдә төрле музыка коралларында уйланган татар көйләре яңа клубка милли рух бирә. Спектаклҗ тәмамлангач, татар биюләре һәм уеннары оештырыла.
2 нче алып баручы. 22 декабьдә куелган бу спектаклҗ һәр җәһәттән көчле янгырлаш ала. Нәкъ менә шушы вакыйгадан соң, татар театрының чын мәгънәсендәге мәйданга килеү турында сүз кузгала, бу вакыйганы вакытлы матбугат та киң чагылдыра.
1 нче укучы. С. Рәмиевнең "Театр" шигырен сөйли.
1  нче алып баручы. "Казанда татарча театр уйнау фикере ничә еллардан бирле сөйләнсә дә, я уйнаучы кешеләр табылып җитмәгәнгә, яисә хөкүмәт тарафыннан рөхсәт бирелмәгәнгә күрә, ул көнгә кадәр бу фикер гамәлгә ашырылмаганбула, хәзер, һәртөрле киртәләрне узып, күп кешенең көткәне тормышка аша", диелә "Казан мөхбире" газетасының 1906 елгы 24 декабрьсанында.
2 нче алып баручы.  Казан халкының төрле катламнарында үзенчә бер җанлану тудырган, алдынгы карашлы кешеләрне шатландырган, искелек тарафдарларының ачуын кабарткан бу көн татар культурасы тарихында яңа этап башлануын хәбәр итә, театр хәрәкәтенең дөрләп кабынып китүенә җитди этәргеч ясыө.
1 нче алып баручы. Татар театры кыска вакыт эчендә Россиядә яшәгән төрки халыклар арасында зур популярлык казана. Болар һәммәсе беренче чиратта "Сәйяр"труппасы эшчәнгеле нәтиҗәсендә тормышка аша.
2 нче алып баручы.  1907 ел башында Оренбургта мәйданга чыккан "Сәйяр" 1918 елның июнь аена кадәр яши һәм татар профессиональ театр сәнгатен формалаштыру, үстерүгә зур өлеш кертә
1  нче алып баручы. "Сәйяр"труппасына яхшы милли репертуар булдырырга һәм сәхнәдә уйнарга хатын-кызларны җәлеп итәргә кирәк була .
Татар хатын-кызларыннан зур сәхнәгә беренчебулып Сәхипҗамал Гыйззәтуллина аяк баса. Тукай кояшка тиңләгән артистка үрнәгендә милли сәнгать күгендә дистәләрчә йолдызлар кабына. Аның бу тәвәккәллеге татар театрын аякка калмый, башка төрки халык театрларының барлыкка килеүнә дә булыша.
Татар театры турында сөйләгәндә, Г. Камал исемен әйтмичә мөмкин түгел. Ул-
драматург. хикәя һәм шигырьләр авторы, журналист һәм тәрңемәче, театр эшлеклесе һәм рәссам да.
1912 елда "Нур" труппасы оешкач, афишалардагы төп урынны Г. Камал әсәрләре алып тора. Аның пьесалары тормышчанлыгы белән үзенә җәлеп итә.
2 нче алып баручы. 20-30 нчы елларда татар театрында музыкаль драма жанры барлыкка килә. М. Фәйзинең "Галиябану"ы, К. Тинчуринның "Зәңгәр шәл"е сәхнәгә менә. Композитор С. Габәши башлаган эшне С. Сәйдәшев дәвам итә. "Галиябану", тиздән башка труппаларга күчеп, сәхнәне бизәгән популяр әсәр булып китә, яңа музыкалҗ пьесаларга юл ача.
2 нче укучы. Н. Шәфигуллинаның "Театр" шигырен сөйли.
1  нче алып баручы. XIX йөз ахырында барлыкка килгән татар драматургиясе, әдәби төр буларак, ике дистә ел эчендә тәмам формалашып җитә. Г. Илҗяси,Ф. Халиди, Г. Камал, Г. Исхакый, К. Тинчурин кебекязучылар татар театрының салучылар була. XX йөзендә исә эстафетаны X. Вахит, А. Гыйләҗев, Ш. Хөсәенов, Т. Миңнуллин һ.б. кабул итеп ала.
Туфан Миңнуллин-бүгенге театрга яна рух өстәде.Ул иҗат иткән образларның кайберләрен генә искә төшерик. Драматург Г. Тукай, М. Җәлил кебек халыкка билгеле шәхесләр янәшәсенә Пугачев полковнигы Канкай углы Бәхтиярне, Әлдермештән Әлмәндәрне сәхнәгә чыгарды.
Т. Миңнуллин турында Марсель Сәлимҗанов болай дигән иде: "Кама Тамагының бәрәкәтлеҗире үз вакытында Туфанны безгә бүләк итмәсә, татар теартры бәхетсез хәлдә калыр иде. Аның драматургиясе башкаларныкыннан аерылып тора, ул тормышны белеп яза. Аның һәрбер әсәре-үзе бер шигърият. Ул-Тинчурин, Исәнбәтләр салган юлны дәвам иттерүче. Ул-цензура балтасының хәтәр чорында да хикмәтле фикерләр әйтә алган кыю әдип. Ничә дистә еллар буенча ул халкыбызны елатты да, уйлатты да, юлатты да, уятты да".
3  нче укучы. 3. Хөсиянең "Туфан абыйга" шигырен сөйли.
2 нче алып баручы. Халкыбызныңсөекле артистлары Галия Нигъматуллина һәм Хәким Сңлимҗанов гаиләсендә дөньяга аваз салган, спектакльләрне бөек Сәйдәш янында караган, белеме буенча юрист, профессор, Татарстанның -Г. Тукай һәм Россияның Станиславский исемендәге Дәүләт бүләкләре лауреаты, Марсель Хәким улы Сәлимҗанов Кариевтан мирас булып калган алтын йөзекле йөртү хокукына ия бәхетле шәхес, гаять катлаулы һәм авыр режиссерлык вазифасыр 36 ел башкара.
1 нче алып баручы. Татар театры инде 100 ел яши, алай гына да түгел, чәчәк ата. Бүген төрки дөньяны шаулаткан Г. Камал исемендәге Татар дәүләт академия театры, К.Тинчурин исемендәге драма һәм комедия театры һәр шәһәрдә, районда халык театрлары бар.
Без хәзер сезнең игътибарга Г. Камалның "Беренче театр" спектаклен тәгъдим итәбез.

Арча беренче урта гомуми белем бирү мәктәбендә

«ТЕАТР ЯКТЫЛЫККА, НУРГА ИЛТӘ» 
дигән темага үткәрелгән кичә
